Галина СЕМЁНОВА

ТАУ ПЕСЯТАЙЛЫ

Улонэз азинтон стратегияя институт Национальной библиотекаен валче туэ тулыс нылпиос пӧлын ялӥзы вал «Асьмелэн Вормонмы» конкурс.

Алигес Удмурт кун университетлэн библиотекаяз вормисьёсты пусйизы. Улосэз азинтон стратегияя институтлэн кивалтӥсез Ю. Шахтина верамъя, конкурсэ вуиз 156 уж. Пусъемын вал 4 номинациысь 3 тужгес усто ужъёс. «Песятаелэн войнаысь учыръёсыз» люкетаз пиналъёс гожтӥзы очеркъёс, исследовательской ужъёс, «Семья альбомын» валтӥсь инты басьтӥзы туспуктэмъёс, тодэ ваёнъёс. «Ӟеч ужъёсъя эстафета» номинациын нылпиос гожъязы социальной проектъёс сярысь. Ньылетӥ номинацияя ӵошатскисьёс ыстыны кулэ вал Вормонлы сӥзем видеороликъёссэс.

Озьы 4 номинациосын нырысетӥ интыосты басьтӥзы: Воткинск ёросысь Фёдор Светлаков, Варвара Коковина (ужзы сӥземын вал Быдӟым ож вакытэ фронт мышкын ужам гуртоослы), Воткинск ёросысь ик Анастасия Пермякова (альбомез сӥземын Иосиф Попов ветеранлы), Дэри ёросысь Владимир Анкудинов («Голоса отваги» видеороликеныз) но Пичи Пурга гимназиысь пиналъёслэн «Вормон понна тау песятайлы» огазеям проектсы.
